Ә.Еникинең “Әйтелмәгән васыять” хикәясендә күтәрелгән проблемалар

                                                      Төзеде: 

югары категорияле татар теле

                                  Һәм әдәбияты укытучысы

    Галимова Гүзәлия Рәмис кызы

ТЕМА:”Әйтелмәгән васыять” хикәясендә күтәрелгән проблемалар.

Максат: 1. Хикәядә күтәрелгән проблемаларны таба алу.

               2. Үзеңә якын булган кешеләрнең күңелен аңлый белү.

               3. Туган җиргә, халкыңа карата мәхәббәт хисе тәрбияләү.

               4. Укучыларның фикер йөртүенә ирешү.

Җиһазлау: дәреслек, дәфтәр, әсәр, тактада язылган сүзләр.

Дәрес барышы.

1. Оештыру өлеше.

2. Өй эшен тикшерү.(Хикәянең эчтәлеген кыскача искә төшерү.)  укучы.

3. Укытучы сүзе.Автор хикәяне табигать бирелеше белән башлый: лирик элементлар файдаланып сурәтләнгән дала күренеше.Акъәби аны урап чыга, кизәк җыя. Ләкин бу пролог авторның исе китеп, даланың матурлыгын җырлавы түгел, ә герое Акъәбине гомерен үткәргән дала белән хушлаштырып , карчыкны табигатьнең бер кисәге итеп күрсәтүе.

Хикәянең сюжет сызыгы бик гади. Авыл карчыгы авырып китә. Балалары аны үз янына алдыралар, врачларны чакырталар. Хикәянең сюжет сызыгына күз салыйк әле.

КЕРЕШ  СҮЗ---------------------------------------- БАШЛАМ

Әбинең кизәк җыюы.                            Әби турында сөйләү.

ТӨЕНЛӘНЕШ -----------------------------ВАКЫЙГАЛАР ҮСТЕРЕЛЕШЕ

Авырып китү.                                    Шәһәргә китүе.

ИҢ ЮГАРЫ НОКТА --------------------------------ЧИШЕЛЕШ

Васыять әйтергә теләү.                            Үлем.

                         СОҢГЫ СҮЗ

             Әйбер- истәлекләр язмышы.

Сюжетны конфликтлар ача. Гади генә тормыш юлы үткән бу өлкән кешенең балаларына, яшь буынга әйтеп калдырырлык васыяте бар икән. Карчык васыять әйтү теләген чынга ашыра алмый азаплана.

Каршылык сәбәбе: васыять. Каршылыклар бирелеше васыять тыңламауның тышкы сәбәпләрен дә билгели.

  БАЛАЛАР -----------------------------------------АКЪӘБИ

 Гөлбикә -        дөреслектән курка
  Кияү ------         үзен борчырга теләми

  Килен -----        татарча аңламый

  Сафуан балалары – тел белми

  Гөлбикә балалары – кечкенәләр
Автор балаларны тәрбиясез кешеләр итеп күрсәтми. Тормыш агымына бирелеп алар туган туфракка битараф карый башлаганнар. Бу исә әниләренә мөнәсәбәтендә дә сизелә. Шул ук вакытта, җәмгыять каршында үзләрен яхшатлы итеп күрсәтергә тырышалар: авырган әниләрен алып китәләр, табибларга күрсәтәләр, гел хәлен белешеп торалар. Ә инде чын асылларын үтәмиләр:(Нәрсәләр инде алар?)

----Әниләренең соңгы васыятен тыңламыйлар.(Алай..... 294 нче бит әсәр.)

----Өйдә үлүен теләмиләр. (Ләкин...  300 нче бит әсәр.)

----Кәфенләп күммиләр.

- Акъәбинең соңгы васыяте нинди соң? Ул нәрсә дип әйтеп калдырырга тели? ( 292 нче бит әсәр Әмма.., 297 нче бит әсәр Сез киттегез... , 298 нче бит Ләкин сезне менә без...)

- Акъәби ни өчен үзенең әйберләрен балаларына биреп калдырырга тели?(Үзенең төсе итеп саклап торыр өчен, башкорт халкының милли киемнәрен белеп тору өчен, онытмау өчен. 294 нче бит әсәр Сатар өчен.., 295 нче бит Югыйсә...)

- Киемнәрне нинди язмыш көтә? (Театр гардеробына илтеп тапшыралар.)

- Әсәрдә символик образ да бар. Әсәр аның белән башлана һәм бетә. Автор ни өчен аны кулланган?

----- Ул кылганнар.(ковыль) Алар җил уңаена тирбәләләр. Әбинең балалары да, туган нигезеннән аерылып, чор таләбендә әле бер якка, әле икенче якка ташланып, җайлану эзлиләр.

- Акъәбинең туган авылы Юлкотлыны сагыну сәбәпләре?(күршеләре, иренең кабере, туган нигезе, кош-кортлары, хайваннары) (291 нче бит Башта...  әсәр )

- Акъәби нинди кеше соң ул? Исеменнән дә күренгәнчә, күңеле саф, ак, пакь беркайчан да беркемгә дә начарлык эшләмәгән, уйлары яхшы.(288 нче бит әсәр)

- Хикәядә Шагыйрь образы үзнчәлекле. Ул әбинең балалары кебек шәһәрдә яши, ләкин анда кешенең күңелен аңлау хисе сүнмәгән. Шуңа да әби белән бик тиз уртак тел таба. ( 289 нчы бит әсәр  Юлкотлы! Юлың котлы булсын.... 290 нчы бит...)

- Син мине кичер инде, әсәй, синнән бернәрсәмне дә яшерә алмыйм шул.

Шагыйрьнең бу сүзләре белән автор нәрсә әйтергә тели соң?

-----“Милләтнең сакланышына, киләчәгенә зур куркыныч яный”-дип. - Әсәрдә моны аңлаучылар чирле: Акъәби авыру, ә шагыйрь эчкече. Суфиян кебек укымышлы, төрле дәрәҗә биләүче кешеләр еш кына халык мәнфәгатьләреннән читләшәләр 

  - Әсәрдә тагын бер символик образ бар. Аны Миңлебай карт ике тапкыр искә төшерә. Ул нәрсә?

---Учак образы. Ул милләтнең киләчәгенә, ныгып, көчәеп китәчәгенә ишарә үтә. Үткән белән бүгенге буыннар арасында бәйләнеш кенә өзелмәсен.(307 нче бит әсәр Аккилен үлмәде....) Моңа йөз яшәр Миңлебай карт та ышана.

 Әсәрне кабатлап, анализлап чыкканнан соң, әсәрдә күтәрелгән проблемаларны санап чыга алабыз инде. Алар:

1) Тормышта лаеклы шәхес булу.

2) Үткән тормышны онытмау.

3) Туган туфрак, нигез, халыкны онытмау.

4) Ана хакын хаклау, ананы рәнҗетмәү.

5) Гореф-гадәтләрне онытмау, хөрмәт итү.

6) Исәннәрнең кадерен, үлгәннәрнең каберен белү.

- Димәк, Акъәби- халыкның рухи байлыгын, гореф-гадәтләрен, туган җиргә мөнәсәбәтен туплап биргән образ.

----“Әйтелмәгән васыять” хикәясенең идеясе нәрсәдә? (милли-рухи кыйммәтләрне белү һәм саклау, милләтне милләт буларак яшәтү, үз халкыңның язмышын белү.)

 - Әсәрне әбинең әйтелмәгән васыяте турында дип кенә әйтеп булмый. Язучыны кешелек тормышындагы таш күңеллелек борчый.Җәмгыятебезне бу “авырудан” коткару өчен, Акъәбиләр күңеле кирәк икән безгә.

   - Нинди нәтиҗәгә килә алабыз?

----Халыкның рухи байлыгы саекмаска тиеш. Һәр милләт үзенең үткәнен хөрмәт итәргә тиеш.

Өй эше: сочинение язу.

Темалар:

1) Ана хакы.

2) Ә.Еники иҗатында Матурлык(Табигать матурлыгы, бит-йөз матурлыгы, кеше күңеле матурлыгы, боларны күрә алган автор матурлыгы.)

3) Акъәби- гаделлек һәм сафлык гәүдәләндерүче образ.

Билгеләр кую.

